
Тапсырма:
· Көшпелі мал шаруашылығының қалыптасу себебі неде?
· Көшпелі өмір салтының отырықшылықтан айырмашылығы қандай?
· Көшпелі мал шаруашылығы қаншалықты маңызды?

Қазақстандағы ежелгі тұрғындар тіршілік ортасының өзгеруіне байланысты егіншілікті бірте-бірте  мал шаруашылығымен алмастырды. Мал басының көбеюінен оларды бір жерде асырау мүмкіндік болмады. Мұндай өзгерістердің орын алу себебі, климаттың өзгеруі. Қазақстан далаларында шамамен б.з.б. 2 мыңжылдықтың ортасынан егіншілікпен шұғылданудың пайдасыз екені белгілі болды. Оның себебі, табиғатта құрғақшылық бел алып, жауын-шашын азайды. Егіншілікпен шұғылдану қиындады. Бұлақтар суалып, өзендер тартылып қалды. Бұл малмен күн көріп отырған тайпалардың жаңа өріс іздеуіне ықпал етті. Мұндай жағдайда дала тұрғындары шаруашылықтың жаңа  тәсілін-көшпелі мал шаруашылығын ойлап тапты. Осылай олар көшпелі өмір салтына көшкен. Металл ауыздықтың шығуы жылқы малын міну үшін көбірек жағдай жасады. Мал басының өсуі, оның үстіне қыста тебіндеп жайылатын жылқы мен қой санының көбеюі жайылым ауыстырып, көшіп отыруды қажет етті. Осындай табиғи-шаруашылық алғышарттары ерте темір дәуірінде Қазақстан жерінің көпшілік атырбында көшпелі мал шаруашылығының қалыптасуына ықпал етті. Дегенмен, табиғаты ертеден егіншілік пен отырықшылыққа қолайлы Жетісу мен Оңтүстік Қазақстан аймағындағы жартылай көшпелі мал шаруашылығымен бірге отырықшы өмір салты, егіншілік қатар дамыды. Табиғаттың дайын өнімін пайдаланған аңшылар сияқты емес, көшпелілердің өздері өнім өндірді. Малшылар жылқы, түйе, қой, сиыр ұстады. 
